
古文

馬前課

作者：諸葛亮

白鶴山僧守元解釋

第一課　○●●●●○　中下

無力回天　鞠躬盡瘁

陰居陽拂　八千女鬼

證曰：陽陰陰陰陰陽在卦為頤

解曰：諸葛鞠躬盡瘁而死，後蜀漢後主降於魏

第二課　○●○○●○　中下

火上有火　光燭中土

稱名不正　江東有虎

證曰：陽陰陽陽陰陽在卦為離

解曰：司馬炎篡魏，元帝都建康屬江東

第三課　○●●●●●　下下

擾擾中原　山河無主

二三其位　羊終馬始

證曰：陽陰陰陰陰陰在卦為剝

解曰：五代始於司馬，終於楊氏

第四課　●●○●○●　中上

十八男兒　起於太原

動則得解　日月麗天

證曰：陰陰陽陰陽陰在卦為解

解曰：李唐起於太原，武曌稱周

第五課　○○○●●●　下中

五十年中　其數有八

小人道長　生靈荼毒

證曰：陽陽陽陰陰陰在卦為否

解曰：五代八姓，共五十三年

第六課　●○○●○○　上中

惟天生水　順天應人

剛中柔外　土乃生金

證曰：陰陽陽陰陽陽在卦為兌

解曰：趙宋黃袍加身，而立敵為金

第七課　●○●○○●　中中

一元復始　以剛處中

五五相傳　爾西我東

證曰：陰陽陰陽陽陰在卦為井

解曰：元代共十主，後各汗國分裂

第八課　○○●●●○　上上

日月麗天　其色若赤

綿綿延延　凡十六葉

證曰：陽陽陰陰陰陽在卦為益

解曰：朱即赤，日月是明，共十六主

第九課　○●○●●●　中上

水月有主　古月為君

十傳絕統　相敬若賓

證曰：陽陰陽陰陰陰在卦為晉

解曰：水月有主是清也，古月是胡也，滿清十皇朝最後亡於宣統

第十課　●○●○●●　中下

豕後牛前　千人一口

五二倒置　朋來無咎

證曰：陰陽陰陽陰陰在卦為蹇

解曰：豕後牛前，辛亥也；千人一口為和；五二倒置是民也；朋者外邦也

第十一課　○●○○●○　中下

四門乍辟　突如其來

晨雞一聲　其道大衰

證曰：陽陰陽陽陰陽在卦為離

解曰：當朝之象也，四門乍辟謂為門戶開放；酉年當期時，無人再相信其道理故

第十二課　●○○○○●　上中

拯患救難　是唯聖人

陽復而治　晦極生明

證曰：陰陽陽陽陽陰在卦為大過

解曰：當來之象也，災難當頭之極，其時聖人出現，救苦救難故

第十三課　○●●○○○　上中

賢不遺野　天下一家

無名無德　光耀中華

證曰：陽陰陰陽陽陽在卦為大畜

解曰：世界大同之象

第十四課　○●○●○●　中下

占得此課　易數乃終

前古後今　其道無窮

證曰：陽陰陽陰陽陰在卦為未濟

此蜀漢作品在全世界都属于公有领域，因为作者逝世已经超过100年，且作品于1931年1

月1日之前出版。

